
SLÁN LEIS 
AN gCORR 
ÉISC 
Tacadh an ama seo anuraidh 
bronnadh Gradam an 
Phléaráca orm ar an 
gCeathrú Rua. Cé go 
scriobhainn altanna do 
leabhrán Phléaráca ó am go 
ham, mar sin féin ní dóigh 
liom go raibh an onóir tuillte 
agam. Ar chaoi ar bith, tá mé 
fiorbhuíoch diobh seo a 
bhronn an Chorr Éisc orm 
agus go mba fada buan iad 
féin is a sliocht i só agus i 
sláinte 

Chuir mé an Chorr Éisc ar 
bhord sa. halla agus nil duine 
dá bhfaca an t-éan 
neamhghnách measúil seo 
nár mhol é go hard agus nár 
scrúdaigh é go haireach ó 
bharr a chin go bun a chos. 

Corr Éisc nó Corr 
Scréachóg a thugtar ar an 
éan seo i gCois Fharraige 
agus i gConamara; Corr Bhán 
agus Corr Ghlas in áiteanna 
eile agus Corr Leitheadach i 
gCo na Mi. Glaotar Corr 
Mhóna ar an éan I dTfr 
Eoghain agus tugtar 
ainmneacha neamhghnácha 
cosúil le Nóra na bPortach 
Máire Fhada, Cáití Fhada 

' 

agus Júnaí an Scrogaill ar an 
gCorr Éisc in áiteanna i 
gCúige Mumhan. 

Céad slán, a Chorr Éisc! 
Beidh mé fioruaigneach i do 
dhiaidh, óir faoi mar a deir an 
file ceolmhar Toirdhealbhach 
Ó Cearrbhalláin (1670-
1738) taréis bás a charad 
"Níl pian, níl peannaid, níl

' 

galar chomh crua cráite le 
héag na gcarad nó scaradh 
na gcompánach!" 

Ní miste a lua gur sa 
Spidéal i bhfoisceacht achair 
ghearr de Obair i gCo na Mi 
a saolaíodh Toirdhealbhach! 

Séamus ó Cualáin: buaiteoir Gradam Phléaráca 2004. 

SCRÍBHNEOIRÍ ÓGA 

Scríbhneoirí ag o bair 

le gasúir scoile 

Tá Clár Litríochta & Drámaíochta 
dá reachtáil le dhá bhliain anais ag 
Pléaráca le tacaíocht ó Ealaín na 
Gaeltachta agus An Chomhairle 
Ealaíon. Mar chuid den chlár, 
cuireadh scríbhneoirí cónaitheach 
ag obair le gasúir Scoil Naomh 
Briocán sa nGort Mór agus Scoil 
Náisúnta Chamuis. I measc 
imeachtaí eile reachtáileadh an 
Fhéile Litríochta do Dhéagóirí 
Fuint Focal ar an 
gCeathrúnRuaidh. Seo leanas cuid 
den saothar a tháing uaidh na 
himeachtaí éagsúla sin. 

Seo píosaí a chum gasúir Scoil 
Naomh Briocán sa nGort Mór, 
Rosmuc mar chuid de shraith 
ceardlanna a rinne siad le Máire 
Holmes faoin gclár Scribhneoir 
Cónaitheach a d' eagraigh 
Pléaráca le tacaíocht ó Éigse 
Éireann agus Ealaín na 
Gaeltachta. 

Scoil Naomh Briocán 

- An GortMór 

An Scoil 

- Sarah de Búrca 

- Aois 12 Rang 6 

Tá an scoil sin againne go breá 

Bíonn muid ann gach lá 

Ag foghlaim is ag spraoi 

Ní bhíonn muid ina luí 

Tá an bheirt sin Micheál agus Lisa 

ag béiceach is ag rá 

má dhéanann sibh an obair 

Éireoidh libh go breá 

Déanann muid ath - chúrsáil 

Go rial ta gach lá 

Is gheobhaidh muid an brat glas 

arís 

Tá chuile dhuine dhá rá 

Buíochas do na múinteoirí na 

scoláirí is na tuismitheoirí 

Tá cliú is cáil ar Scoil Bhriocáin 

Nach mbainfear uainn go brách 

Súile 
-Micheál Ó Neachtain 

- Aois 10 

Tá mo shúile an -dona 

agus teastaíonn speacláirí 

agus tá siad gorm 

Bíonn mé ag breathnú le mo 

chuid súile gach oíche 

is gach lá 

Micheál Ó Neachtain 

- Aois 10 Rang 4 

Tá stoirm ar an bhfeirm 

agus mise 

amuigh ag spraoi 

Tháinig an fheirmeoir amach 

agus mise amuigh ag spraoi 

Chuaigh an liathróid siar sa 

ngarraí 

agus fuair mé í. 

Micheál Ó Neachtain 

- Aois 10 

Tá cat agam 

tá sé dubh, ban is buí 

agus gach lá bíonn sé ina luí. 

Bíonn sé ag spraoi 

gach oíche 

PLÉARÁCA 2 o o 5 

is gach lá 

agus bíonn sé ag ól bainne 

agus ag ithe arán. 

Vivienne Ní Niadh 

- Aois 9 Rang 3 

Tá dhá chat agam 

sa mbaile 

Tá siad mór 

Níl siad beag 

Tá siad bán 

agus dubh 

Bíonn mé ag spraoi leo 

tar éis am scoile 

Bíonn siad ag 

dul ar siúlóid 

leo féin 

An Sneachta 
ag Titim 

Josephine Thomton- Aois 9 

Tá an sneachta ag titim 

Ag titim ón spéir 

Tá sneachta ar an gcnoc 

Agus sneachta ar an bhféar 

Féach ar na páistí ag 

súgradh sa ghleann 

Ag rith is ag léim 

Le spórt is le greann 

A Chara mo Chroí 

Tá Róisín ina codladh 

I leaba beag buí 

Éirigh a dúirt_mamaí 

a chara mo chroí, 

Féach arsa mamaí 

Agus í ina suí ar an leaba 

Éirigh a Róisín 

